
НАЦРТ

З А П И С Н И К

од Петтата седница на Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година одржана на 21.09.2020
Скопје, септември 2020 година

З А П И С Н И К

од Петтата седница на Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година одржана на 21.09.2020  (понеделник)
Петтата седница на Советот започна во 10:00 часот и се одржа по електронски пат преку Microsoft Teams платформата.
На седницата присуствуваа членовите: Маја Петковска Лесес - Кабинет на министерот без ресор задолжен за комуникации, отчетност и транспарентност; Герман Филков - Центар за граѓански комуникации; Маја Коневска - Државна комисија за спречување на корупцијата; Миша Поповиќ - Институт за демократија „Социетас Цивилис“; Горан Мојаноски - Министерство за финансии;  Дарко Антиќ - Здружение за еманципација, солидарност и еднаквост на жените; Надица Јосифовски - Министерство за информатичко општество и администрација; Мартин Тодевски - Центар за управување со промени; Ивона Сталевска - Фондација Отворено општество – Македонија.
На петтата седница на Советот присуствуваа и г-ѓа Гордана Гапиќ Димитровска - Национална координаторка за Отворено владино партнерство,  Адриан Абази и Станислав Василевски - Министерство за информатичко општество и администрација.
На седницата не присуствуваа членовите: Ели Чакар - Министерство за локална самоуправа; Душан Томшиќ - Министерство за труд и социјална политика; Благица Димитровска - Здружение за промоција и развој на инклузивно општество „Инклузива“; Наташа Марковска – Академија на науките и уметностите на Република Северна Македонија – МАНУ; Теодора Обрадовиќ Грнчаровска - Министерство за животна средина и просторно планирање
*
 *
*

Улога на организатор и претседавач на петтата видео седницата ја имаше г-дин Мартин Тодевски – ко-преседател на Советот која ги поздрави сите присутни членови на Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година.
Во продолжение, а пред усвојување на дневниот ред и усвојување на записникот од четвртата седница на Советот, ко-претседателот на Советот го најави процесот на гласање, кое со помош на Станислав Василевски, се одвиваше непречено по електронски пат од страна на секој присутен член на Советот, а по презентација на секоја точка од дневниот ред. 

Мартин Тодевски го потенцираше почитувањето на временската рамка, односно претстојната интензивна динамиката на временската рамка согласно Постапката за спроведување на консултации со јавноста за креирање на нови приоритети и заложби во рамки на процесот „Отворено владино партнерство“.
*
 *
*

Врз основа на Предлогот на дневниот ред, Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година го утврди следниов:

Д Н Е В Е Н  Р Е Д



- Усвојување на Записникот од четвртата седница на  Советот, одржана на 29.07.2020  
1. Предлог-Едукативен материјал за Отворено владино партнерство
2. Предлог-Критериуми за оценување на релевантноста и поврзаноста со начената на Отворено владино партнерство
3. Утврдување на приоритетни области и работни групи за ко-креирање согласно доставените пријави за учество во процесот на ко-креирање на Акцискиот план за Отворено владино партнерство 2021-2023
4. Разно

*

 *
*

Советот се согласи да го усвои Записникот од четвртата дописна седница без забелешки, одржана на 29.07.2020 година, освен од членката на Совет, Маја Коневска чиј глас беше регистриран како воздржан.
*

 *
*
Работен дел:

По одделните точки од Дневниот ред, Советот ги донесе следните заклучоци:
Точка 1

        Врз основа на првата точка на дневен ред: „Предлог-едукативен материјал за Отворено владино партнерство, ко-претседателот ја повика Ивона Сталевска, членка на Работната група задолжена за подготовка на предлог-едукативен материјал за Отворено владино партнерство да ја презентира содржината на документот. Ивона Сталевска, во име на Работната група (формирана од Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година во состав: Дарко Антиќ од Здружение за еманципација, солидарност и еднаквост на жените, Надица Јософовски од МИОА, Ели Чакар од Министерство за локална самоуправа и Ивона Сталевска од Фондација Отворено општество – Македонија), задолжена за подготовка на Едукативниот материјал, ја презентираше динамиката на работа на Групата и содржината на подготвениот материјал. Ивона Сталевска истакна дека Групата изминатиот период подготви материјал во согласност со Временската рамка на постапката за спроведување на консултации со јавноста за креирање на нови приоритети и заложби во рамки на процесот „Отворено владино партнерство“. Материјалот вклучува куси основни информации поврзани со тоа како започна процесот ОВП, што е ОВП и кои се придобивките од вклучувањето во процесот, понатаму содржината се осврнува на кои приоротетни области се решавале преку ОВП,  начинот на кој може да се вклучат процесот можат да се вклучат сите кои сакаат посветено да придонесат кон промена во работењето на јавниот сектор и да воведат нови практики кои имаат позитивно влијание врз живот на граѓаните. Понатаму, која е динамиката, односно фазите низ кои се спроведува процесот, која е улогата и целите на дејствување на Мрежата на ГО и за ОВП и Советот за координација и следење на процесот на ОВП и НАП 2018 – 2020. Содржината на материјалот се заокружува со информација за алатката за спроведување на онлајн консултации - платформа (веб портал) за ОВП и позитивни примери за придобивките од ОВП иницијативата изминатите години. Овој материјал беше подготвен со цел унифициран пристап и презентација на работилниците кои следат, а чиј број ќе биде утврден согласно бројот на пријавени лица на повикот. Работилниците ќе бидат наменети за едукација и информирање на пријавените лица на Јавниот повик за пријавување на учество во процесот на ко-креирање на Акцискиот план за ОВП 2021-2023 година. Освен посочени технички корекции и препорака од страна на Мартин Тодевски – да се дополни последниот пасус, односно при презентација на работилниците, да се споменат уште неколку примери на пример во врска со изработена алатка како поконкретни примери и појасна слика во врска со подготовката на идните заложби, материјалот беше усвоен со 9 гласови ЗА без дополнителни забелешки. 
Точка 2

Мартин Тодевски во име на Работната група (формирана од Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година во состав: Дарко Антиќ од Здружение за еманципација, солидарност и еднаквост на жените, Миша Поповиќ од Институт за демократија „Социетас Цивилис“; Герман Филков од Центар за граѓански комуникации и Мартин Тодевски од Центар за управување со промени), извести во врска со документот за Критериуми за оценување на релевантноста и поврзаноста на заложбите од процесот на ко-креирање на АП за ОВП со начелата на ОВП. Овој документ наскоро се очекува да биде финализиран, со што оваа точка се одложи за разгледување за следна седница на Советот.  Понатаму, предложи, овој документ и оној кој го уредува едукативниот материјал, да бидат пакет документи кои ќе бидат презентирани на претстојните едукативните работилници и во понатамошниот процес. 

Гордана Гапиќ Димитровска додаде дека документот на едукативниот материјал ќе биде дизајниран и јавно достапен на страната на МИОА и платформата (веб портал) за ОВП која е во изработка, додека содржината на материјалот потребо е да е отворена и да може дополнително да се збогатува со нови содржини. Оттука, секој член од Советот, во иднина може да достави свои дополнителни предлози за унапредување.
Точка 3
         Во врска со предлог-Приоритетни области и работни групи за ко-креирање согласно доставените пријави за учество во процесот на ко-креирање на Акцискиот план за Отворено владино партнерство 2021-2023, а согласно доставените пријави на Јавниот повик за пријавување на учество во процесот на ко-креирање на Акцискиот план за ОВП 2021-2023 година, Гордана Гапиќ Димитровска го презентираше документот на кој заедно работеше со Дарко Антиќ и Ивона Сталевска, а во кој станува збор за прегрупирање на тековните приоритетни области. Гордана Гапиќ Димитровска накусо даде осврт на фузирањето на приоритетните области, согласно 90-те пријави и искажан интерес на Јавниот повик споредбено со искуствата од претходните години. За поорганизиран пристап, се предлагаат 4 теми на кои што ќе се одржуваат работните состаноци од октомври за процесот на ко-креирање на НАП5: Транспарентност, отчетност, проактивност и исклузивност, Спречување на корупција и промовирање на добро владеење, Испорака на јавни услуги и Пристап до правда. Во документот направена е врска со приоритетните области од НАП4 врз основа на пријавениот интерес на Јавниот повик. Здравство, образование, дигитализација, култура и сл. се теми за кои е искажан интерес под друга приоритетна област. Родова еднаквост и КОВИД-19 се прашања кои хоризонтално треба да бидат дел од сите тематски области. Содржината на документот е подготвен во корелација со 5-те Цели за одржлив развој кои Владата ги има детектирано како приоритети.

За дискусија се јави Маја Коневска која смета дека во приоротетната област Спречување на корупција и промовирање на доброто владеење, а во опфатот на истата да се отстранат: запирање на незаконски финансиски текови и борба против затајување данок, имајќи предвид дека постои разграничување  помеѓу добро управување и владеење на правото, односно разлика помеѓу различни аспекти на развивање на етички вредности,  кои водат кон добро управување и владеење на правото односно прекршувања на законите и вклучување на „организиран криминал“ како издвоена тема во областа.

Во оваа насока, Герман Филков смета дека во називот на работната група треба да се додаде „спречување на корупција и организиран криминал“ каде спаѓаат финансиските текови и даноците. 

Дополнително, според Герман Филков, областа Пристап до правда треба да биде дел од Јавните услуги. Ивона Сталевска се надоврза дека Пристап до правда треба да остане како посебна приоритетна област поради реформата од вклучувањето на оваа област во тековниот АП 2018-2020 како единствена земја од регионот. Низа истражувања кои посочуваат на првните потреби на граѓаните, донесениот Закон за бесплатна правна помош начинот на неговото понатамошно спроведување, формалните и неформални облици на правна помош и услуги за граѓаните, особено за маргинализираните групи, тековните две заложби за пристап до правда (со Министерство за правда и Министерство за труд и социјална политика) и проценката од нивното спроведување, дополнително ја потврдуваат потребата од Пристап до правда како издвоена област во следниот НАП5. На дискусијата се надоврза и Дарко Антиќ дека и препроаката на ОВП за Пристап до правда да остане како посебна област во следниот НАП. Гордана Гапиќ Димитровска посочи и дека во НАП 4 се отпочнати иницијалните активности и задржувањето на оваа област е од значење  со цел ад се остави соодветен простор да се видат резултатите од нејзиното спроведување, дополнително посочи дека Секретаријатот на ОВП се заложува околу потребата за постоење на Пристап до правда како издвоена област.Миша Поповиќ се осврна дека „организиран криминал“ е значајно да остане во областа Спречување на корупција во насока на транспарентноста и борбата против организираниот криминал.
Членовите на Советот решија дека „организиран криминал“ нема да се потенцира во областа кое секако може да биде дискутирано во работната група, но како дополнување се очекува потврда од Маја Коневска.

Додека за Пристап до правда, Советот одлучи да остане како посебна идзвоена област за работа во следниот НАП5.
По оваа дискусија, приоритетните обалсти се усвоени со 6 ЗА и 2 воздржани членови.


Во пресрет на процесот на ко-креирање и реализација на работилниците утврдени во временската рамка, Мартин Тодевски потврди 4 работни групи согласно приортетните области, со избирање на модератори за секоја област поединечно. Согласно областите, за иницијални модератори се пријавија: Герман Филков за Транспарентност, отчетност, проактивност и исклузивност, Миша Поповиќ за Спречување на корупција и промовирање на добро владеење, Дарко Антиќ за Испорака на јавни услуги и Ивона Сталевска за Пристап до правда.
Маја Петковска Лесес се пријави за поддршка во областа Транспарентност, отчетност, проактивност и исклузивност. Присутните се согласија дека ќе бидат консултирани организациите – членки на Иницијативниот одбор на Мрежата на ГОи за ОВП од каде се очекува да произлезат кандидати-лица кои ќе  обезбедат соодветна поддршка, поделба на труд, консултативен процес и еднаква вклученост и одговорност со модераторите во областите. 
Точка 4
        Во врска со следните чекори согласно временската рамка на постапката за спроведување на консултации со јавноста за креирање на нови приоритети и заложби во рамки на процесо„Отворено владино партнерство, Гордана Гапиќ Димитровска нагласи дека станува збор за нов и амбизиозен концепт кој е усвоен од страна на Советот.

Во тек е организирање и одржување на прв онлајн настан за ОВП, закажан за 30 септември 2020 , настан за официјализирање на почетокот на процесот на ко-креирање на НАП5. Во тек е подготовка на нацрт-агендата, каде како дел од учесниците ќе биде Министерот за информатичко општество и администрација, претстаници од ОВП Секретаријатот, претставување на Совет и Мрежа за ОВП, претставување на ОВП на локално ниво преку претставник од општина Св.Николе за промоција на самостоен локален АП за ОВП во земјата и најава на веб порталот за ОВП.
*

*
*

Мартин Тодевски ја затвори петтата седницата на Советот, заблагодарувајќи се на сите членови на Советот и најави дека членовите на Советот ќе бидат навремено известени за одржување на следната седница на Совет.
*

*
*
Седницата заврши во 11.10 часот.
	Маја Петковска Лесес

Ко-претседател 
	Мартин Тодевски

Ко-претседател 




